Liturgiae Episcopales

Praefatio Rituum Ordinationis

Sacrae Scripturae et veteres auctores Christiani manifestant exstitisse in Ecclesia ex apostolorum temporibus ministeria diversa. Praecipue, ex Novi Testamenti temporibus, tres ordines diversi ministrorum ordinatorum proprii fuerunt Ecclesiae sanctae catholicae Christi. Imprimis, est ordo episcoporum qui opus apostolicum continuant in Ecclesiam perducendo, procurando, et eius unitatem conservando. Deinde, cum eis consociati sunt presbyteri, vel seniores ordinati, in temporibus posterioribus sacerdotes vulgo nominati. Cum episcopis, participes sunt ducendi Ecclesiam, faciendi eius opus missionale pastoraleque, et praedicandi Verbum Dei et ministrandi Sacramenta sancta. Tertio, sunt diaconi adiuvantes epicopos presbyterosque in his omnibus operibus. Et cura specialis est diaconorum ministrare in nomine Christi pauperibus, aegris, patientibus, et inopibus.

Homines, ab Ecclesia electi et noti ad ministerium ordinatum a Deo vocari, his sacris ordinibus admittuntur per preces sollemnes cum impositione manuum episcopalium. Erat, et est, consilium mensque huius Ecclesiae tenere et conservare hos tres ordines; et ad hoc, haec officia ordinationis et consecrationis designantur. Nulli licet officia episcopi, presbyteri, aut diaconi in hac Ecclesia exsequi, nisi sic ordinatus erit, aut talem ordinationem iam accepit cum impositione manuum episcoporum qui ipsi legitime idonei sunt ad conferendum Ordines Sacros.

Cognoscitur et affirmatur ut ministerium triplum non solum pertineat ad hac partem Ecclesiae catholicae Christi, sed est donum a Deo datum pro nutriendo plebem eius et pronuntiando ubique Evangelium. Itaque modus ordinandi in hac Ecclesia talis erit qui Christianis plerumque notus est, et noscitur aptus esse ad conferendum ordines sacros episcopi, presbyteri, et diaconi.

De Ordinatione Episcopi

Secundum consuetum antiquum, decet, si possit, ut episcopi ordinentur Dominicis et aliis festis Domini nostri vel festis apostolorum vel evangelistarum.

Cum episcopus ordinetur, Episcopus Praesidens Ecclesiae, vel episcopus ab Episcopo Praesidenti designatus, praesidet ut consecrator principalis. Duo saltem alii episcopi ut conconsecratores agunt. Legatis presbyterorum, diaconorum, et laicorum dioecesis pro quo episcopus novus consecrandus est, officia apta in liturgia assignantur.

Ab initio liturgiae usque ad Offertorium, consecrator principalis ad faldistorium prope ab plebe positum praesidet, ita ut omnes videre audireque quae fiant possint. Alii episcopi, vel quotquot commodum sit, ad dexteram sinistramque consecratoris principalis.

Episcopus electus veste linea vel alba indutus est, sine stola, nec liripipio, nec aliis ornamentis de gradibus vel ordinibus ecclesiasticis vel academicis.

Ubi episcopus electus praebetur, omnia nomina eius (signo N.N. designata) recitantur. Postea decet praenomine, secundum quod appellari velit, illum appellare.

Ad Offertorium, decet ut familia vel amici eius nuper ordinati panem et vinum ad Altare ferant.

Familia eius nuper ordinati Communionem ante alios congregatos accipiat. Semper oportet ut occasio communicandi plebi donetur.

Praecepta adiuncta in pagina 552 [Libri Precum Publicarum] dantur.

Ordinatio Episcopi

Hymni, psalmi, vel antiphonae canantur in introitu episcoporum et aliorum ministrorum.

Populo stante, Episcopus designatus dicit

                Benedictus Deus: Pater, et Filius, et Spiritus Sanctus.

Populus      Et benedictum regnum eius, nunc et semper et in saecula saeculorum.

                Amen.

Pro verbis supra, a Pascha usque ad Dominicam Pentecostes

Episcopus   Alleluia. Christus surrexit.

Populus      Surrexit Dominus vere. Alleluia.

In Quadragesima, et aliis occasionibus paenitentialibus

Episcopus   Benedictus Dominus qui dimittit omnia peccata nostra.

Populus      In saeculum misericordia eius.

Deinde Episcopus dicit

Omnipotens Deus, cui omne cor patet, et  omnis voluntas loquitur, et quem nullum latet secretum: Purifica per infusionem Sancti Spiritus cogitationes cordis nostri, ut te perfecte diligere, et sanctum Nomen tuum digne laudare mereamur; per Christum Dominum nostrum. Amen.

Praesentatio

Episcopi et populus considunt. Pro dioecese quidam, et Presbyteri et Laici, coram Episcopo Praesidenti stantes, episcopum electum praebent, dicentes

N., Episcope in Ecclesia Dei, clerus et populus Dioecesis N., moderationi Sancti Spiritus fidentes, N.N. episcopum et pastorem primatum elegerunt. Te rogamus, igitur, ut manus super eum imponas et in virtute Spiritus Sancti eum consecres episcopum in una, sancta, catholica, et apostolica Ecclesia.

Deinde Episcopus Praesidens dirigit ut testimonia electionis legantur.

His lectis, Episcopus Praesidens promissionem sequentem Episcopi electi requirit

In Nomine Patris, et Filii, et Spiritus Sancti, ego, N.N., Episcopus Ecclesiae in N. electus, sollemniter comfirmo me credere Sacras Scripturas Veteris et Novi Testamenti Verbum Dei esse, et omnia ad salutem necessaria continere; et solemniter iuro me doctrinae, disciplinae, et cultui obsequi Ecclesiae Episcopalis.

Deinde Episcopus electus Declarationi antecedenti chirographum suum subscribit coram omnibus praesentibus. Testes quoque signaturas addunt.

Omnes stent.

Deinde Episcopus Praesidens verba sequentia dicit, vel similia, et responsionem populi petit.

Fratres et sorores in Christo Iesu, testimonium datum audivistis quod N.N. episcopus Ecclesiae Dei recte et legitime electus est ad serviendum in Dioecese N. Quod aptus est vobis confirmatum est, atque Ecclesia eum huic sacrae curae approbavit. Nihilominus, si quis e vobis causam cognovit propter quam non debeat pergere, nunc illa aperiatur.

Si nullum impedimentum offertur, Episcopus Praesidens pergit

Vultis ut N. episcopum ordinemus?

Populus cum his verbis vel similibus respondit

Ita volumus.

Episcopus Praesidens interrogat

Vultisne sustinere N. sicut episcopum?

Populus cum his verbis vel aliis

Volumus.

Deinde Episcopus Praesidens dicit

Scripturae nobis narrant quod Christus Salvator noster pernoctabat in oratione priusquam duodecim apostolos suos eligeret et emitteret. Simili modo, apostoli orabant priusquam Matthiam unum collegii eorum constituerent. Nos, igitur, exempla eorum sequentes, orationes nostras omnipotenti Deo offeramus priusquam N. ad opus illud ordinemus ad quod ipsum a Spiritu Sancto vocatum esse confidimus.

Omnes genuflectunt, et Homo designatus Litaniam pro Ordinationibus dirigit, vel aliam litaniam legitimam. Ad finem litaniae, post Kyrie eleison, Episcopus Praesidens stat et dicit Collectam Diei, vel Collectam sequentem, vel ambas, sic incipiens

            Dominus vobiscum.

Populus   Et cum spiritu tuo.

Oremus.

Deus, incommutabilis virtus et lumen aeternum, respice propitius ad totius Ecclesiae sacramentum, et opus salutis humanae perpetuae dispositionis effectu tranquillius operare; totusque mundus experiatur et videat deiecta erigi, inveterata renovari et per ipsum Christum redire omnia in integrum, a quo sumpsere principium; qui vivit et regnat in saecula saeculorum. Amen.

Liturgia Verbi
Tres lectiones recitentur. Laici Lectionem ex Testamento Veteri et Epistolam recitent. 
Lectiones fere ex tabula sequenti eliguntur, et extendantur ad libitum. Festo Maiori vel Dominica, Episcopus Praesidens Lectiones ex Proprio Diei eligat.

Lectio ex Veteri Testamento
Is 61:1-8,  vel Is 42:1-9

Psalmus   99, Dominus regnavit,  vel 40:1-14, Deus, auribus,  vel 100, Iubilate Deo 
[Vulgata 98, vel 39:1-14, vel 99]

Epistola
Heb 5:1-10,  vel I Tim 3:1-7,  vel 2 Cor 3:4-9

Lector incipit

Lectio (de libro N. vel de epistola ad N.)

Caput er versus annuntientur.

Post quamque lectionem, Lector dicat


Verbum Domini. 

Populus

Deo Gratias.

aut Lector dicat

Hic finitur Lectio (Epistola)

Silentium sequatur.

Psalmus, hymnus, vel antiphona sequatur quamque lectionem.

Deinde, omnibus stantibus, Diaconus vel Sacerdos recitat Evangelium, sic incipiens
             Lectio Sancti Evangelii Domini nostri Iesu Christi

             secundum (Mattheum  vel Marcum  vel Lucam  vel Iohannem).

Populus   Gloria tibi, Domine.



Io 20:19-23,   vel Io 17:1-9, 18-21,   vel Luc 24:44-49a

Evangelio finito, Lector dicit
             Evangelium Domini.

Populus   Laus tibi, Christe.

Sermo
Post Sermonem, Congregatio hymnum canit.

Examinatio

Omnes considunt praeter episcopum electum qui versus ad episcopos stat. Episcopus Praesidens episcopum electum alloquitur.

Frater mi, populus te elegit et, electionem tuam acclamans, fidem in te affirmavit. Episcopus in Ecclesia sancta Dei unus cum apostolis esse vocatur in annuntiando resurrectionem Christi et Evangelium interpretando, et testificari principatum Christi, Domini Dominantium, et Regis Regum.

Vocaris custodire fidem, unitatem, disciplinamque Ecclesiae; celebrare administrationem Sacramentorum Novi Testamenti et suppeditare; presbyteros diaconosque ordinare et ordinationis episcoporum particeps esse; et in omnibus pastor fidelis et exemplar salutare esse pro toto grege Christi.

Cum collegis episcopalibus, particeps eris ducendi Ecclesiam per totum mundum dispersam. Hereditas tua est fides patriacharum, prophetarum, apostolorum, et martyrum, et eorum omnis aetatis qui ad Deum in fide se converterunt. Laetitia tua erit ut eum sequaris qui non venit ministrari, sed ministrare, et dare animam suam redemptionem pro multis.

Persuasum est tibi, ut te ad episcopatum vocaverit Deus?

Responsio   Ita mihi persuasum est.

Quaestiones sequentes episcopo electo ponuntur ab uno vel pluribus aliorum episcoporum.

Episcopus   Accipies hanc vocationem et explebis hanc fiduciam Christo oboediens?

Responsio   Christo oboediam, et ministrabo in nomine eius.

Episcopus   Vis fidelis esse in orando, et in Sacrae Scripturae studendo, ut sensum 

               Christi habeas?

Responsio   Volo, quoniam ille adiutor meus est.

Episcopus   Vis annuntiare et interpretare Evangelium Christi, mentes illuminans 

                et conscientiam excitans populi tui?

Responsio   Volo, in virtute Spiritus.

Episcopus   Ut pontifex et pastor, vis confirmare et sustinere omnes baptizatos in 

               gratiis eorum et ministeriis, pascere eos ex divitiis gratiae Dei, orare pro eis

               sine fine, et celebrare cum eis sacramenta redemptionis nostrae?

Responsio   Volo, in nomine Christi Pastoris et Episcopi animarum nostrarum.

Episcopus   Vis custodire fidem, unitatem, et disciplinam Ecclesiae?

Responsio   Volo, pro caritate Dei.

Episcopus   Vis particeps esse cum collegis episcopalibus in ductu

                totius Ecclesiae; sustinere presbyteros tecum consociatos et cum

                eis consiliari; ducere et confirmare diaconos et omnes alios

                et alias qui in Ecclesia ministrant?

Responsio   Volo, gratia mihi data.

Episcopus   Vis miserere omnium, misericordiam pauperibus et alienis concedere,

                et defendere eos qui nullum adiutorem habent?

Responsio   Volo, pro Christo Iesu.

Omnes stant. Deinde Episcopus Praesidens dicit

N., per has promissiones Deo te ipsum commisisti, ad serviendum Ecclesiae eius in episcopatu.  Ergo te imploramus, electum fidei Ecclesiae praesidem, ut nos ducas in confitendo illam fidem.

Episcopus electus

Credo in unum Deum.

Deinde una voce omnes canunt vel dicunt

Credo in unum Deum,

   Patrem Omnipotentem,

   factorem caeli et terrae,

   visibilium omnium et invisibilium;

Et in unum Dominum Iesum Christum,

   Filium Dei unigenitum,

   et ex Patre natum ante omnia saecula,

   Deum de Deo, Lumen de Lumine,

   Deum verum de Deo vero,

   genitum non factum,

   consubstantialem Patri,

   per quem omnia facta sunt;

qui propter nos homines et propter nostram salutem

   descendit de caelis,

et incarnatus est de Spiritu Sancto ex Maria Virgine,

   et homo factus est;

crucifixus etiam pro nobis sub Pontio Pilato;

   passus et sepultus est;

   et resurrexit tertia die secundum Scripturas,

   et ascendit in caelum,

      sedat ad dexteram Patris;

   et iterum venturus est cum gloria, iudicare vivos et mortuos,

      cuius regni non erit finis;

Et in Spiritum Sanctum, Dominum et Vivificantem,

   qui ex Patre Filioque procedit;

   qui cum Patre et Filio simul adoratur

      et conglorificatur;

   qui locutus est per Prophetas;

   Et unam sanctam Catholicam et Apostolicam Ecclesiam;

   Confiteor unum Baptisma in remissionem peccatorum;

   Et exspecto resurrectionem mortuorum,

      et vitam venturi saeculi. Amen.

Consecratio Episcopi

Omnibus usque stantibus, episcopus electus genuflectit coram Episcopo Praesidenti. Episcopi alii stant ad sinistram dexteramque Episcopi Praesidentis.

Hymnus, Veni Creator Spiritus, vel hymnus, Veni Sancte Spiritus, canitur.

Tempus ad orationem secretam sequitur, usque stante populo.

Deinde Episcopus Praesidens hanc Orationem Consecrationis incipit

Deus et Pater Domini nostri Iesu Christi, Pater misericordiarum et Deus totius consolationis qui in excelsis habitas et humilia respicis, qui cognoscis omnia antequam nascantur: Tibi gratias agimus quoniam praedestinasti ex principio genus hereditates esse testamenti Abrahae, prophetas, principes, et sacerdotes constituens, et sanctuarium tuum sine ministerio non derelinquens. Te laudamus etiam ut ex initio saeculi bene tibi placuerit in his quos elegisti praedicari.

Nunc Episcopus Praesidens et Episcopi alii manus super caput episcopi electi imponunt, simul dicentes

N. fac igitur, Pater, episcopum in Ecclesia tua. Effunde super eum virtutem quae a te est, principalis Spiritus quem dedisti dilecto Filio tuo Iesu Christo, quod donavit sanctis apostolis qui constituerunt Ecclesiam per singula loca, sanctificationem tuam in gloriam et laudem indeficientem Nomini tuo.

Episcopus Praesidens sic pergit

Da cordis cognitor Pater super hunc servum tuum quem elegisti ad episcopatum pascere gregem Christi, et primatum sacerdotii tibi exhibere sine reprehensione servientem noctu et die in ministerio reconciliationis, et veniam pronuntiare in Nomine tuo, et offere dona sancta, et prudenter praeesse vitae operique Ecclesiae. In omnibus, coram te oblationem placitam offerat vitae mundae, mansuetae, sanctaeque; per Puerum tuum Iesum Christum, cui tecum, et Spiritu Sancto, sit gloria et potentia et honor, et nunc et in saecula saeculorum. 

Populus clara voce respondet, dicens
Amen.

Episcopus novus secundum ordinem episcoporum vestitur.

Scripturae Sacrae cum his verbis donantur

Accipe Sacras Scripturas. Pasce gregem Christi curae tuae commissum, eos custodi et defende in veritate eius, atque ministrum fidelem Verbi sancti eius et Sacramentorum te praebe.

Postea aliae signae officii donentur.

Episcopus Praesidens populo episcopum eorum novum introducit.

Clerus et Populus acclamationes et applausus offerunt.

Pax

Deinde Episcopus novus dicit

            Pax Domini sit semper vobiscum.

Populus   Et cum spiritu tuo.

Episcopus Praesidens et alii Episcopi novum episcopum salutant.

Populus inter se salutant.

Et Episcopus novus salutat alios clericos, cognatos et cognatas, et congregationem.

Nunc Episcopus novus, si Ordinarius est, ad cathedram episcopalem deducatur.

Ad Celebrationem Eucharistiae

Liturgia pergitur cum Offertorio.

Diaconi Mensam parant.

Deinde it Episcopus novus ad Mensam Domini ut Celebrans principalis et, cum episcopis aliis et prebyteris, celebrationem Eucharistiae continuat.

Post Communionem

Pro oratione consueta post communionem, unus ex episcopis sic populum dirigit

Omnipotens Pater, tibi gratias agimus quod nos pascere dignatus es cibo sancto Corporis et Sanguinis Filii tui, quodque per illum in communione Spiritus Sancti nos coniunxisti. Tibi gratias agimus quod, in nobis, servos fideles producis ad ministerium Verbi tui et Sacramentorum. Te rogamus ut N. sit nobis exemplar validum in verbo et opere, in caritate et patientia, et in sanctitate vitae. Concede nobis ut cum eo nunc tibi serviamus, et semper in gloria tua gaudeamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Episcopus novus populum benedicit, sic incipiens

                       Adiutorium nostrum in nomine Domini.

Populus             Qui fecit caelum et terram.

Episcopus novus   Sit nomen Domini benedictum.

Populus             Et nunc, et in perpetuum.

Episcopus novus    Benedictio, misericordia, et gratia omnipotentis Dei, 

                        Patris, et Filii, et Spiritus Sancti, sit super vos, 

                        et maneat semper vobiscum. Amen.

Diaconus populum dimittit

                        Procedamus in mundum, gaudentes in virtute Spiritus.

Populus               Deo gratias.

A Die Paschae usque ad Dominicam Pentecostes “Alleluia, alleluia” coniungatur ad dismissionem et responsionem.

De Officio

Ubi episcopus Sacras Ordines confert, necesse est ut saltem duo presbyteros adsint.

Ab initio liturgiae usque ad Offertorium, episcopus ad faldistorium positum versus plebem prope exspectantem praesidet, ita ut omnes videre audireque quae fiant possint.

Ordinandus superpelliceo vel alba indutus est, sine stola, nec liripipio, nec aliis ornamentis de gradibus vel ordinibus ecclesiasticis vel academicis.

Ubi ordinandus praebetur, omnia nomina eius (signo N.N. designata) recitantur. Postea decet praenomine, secundum quod appellari velit, illum appellare.

Ad Offertorium, decet ut familia vel amici eius nuper ordinati panem et vinum ad Altare ferant.

Ad Magnam Gratiarum Actionem, sacerdos novus et alii sacerdotes cum episcopo in Altare stant, ut socii et conministri Sacramenti, et cum episcopo communicant.

Familia eius nuper ordinati Communionem ante alios congregatos accipiat. Semper oportet ut occasio communicandi plebi donetur.

Praecepta adiuncta in pagina 552 [Libri Precum Publicarum] dantur.

Ordinatio Presbyteri

Hymnus, psalmus, vel antiphona canatur.

Populo stante, Episcopus dicit
               Benedictus Deus: Pater, et Filius, et Spiritus Sanctus.

Populus      Et benedictum regnum eius, nunc et semper et in saecula saeculorum.

               Amen.

Pro verbis supra, a Pascha usque ad Dominicam Pentecostes
Episcopus   Alleluia. Christus surrexit.

Populus      Surrexit Dominus vere. Alleluia.

In Quadragesima, et aliis occasionibus paenitentialibus
Episcopus   Benedictus Dominus qui dimittit omnia peccata nostra.

Populus      In saeculum misericordia eius.

Deinde Episcopus dicit
Omnipotens Deus, cui omne cor patet, et  omnis voluntas loquitur, et quem nullum latet secretum: Purifica per infusionem Sancti Spiritus cogitationes cordis nostri, ut te perfecte diligere, et sanctum Nomen tuum digne laudare mereamur; per Christum Dominum nostrum. Amen.
Praesentatio

Episcopus et populus considunt. Presbyter et Laicus, et alii ad placitum designati, coram Episcopo stantes, ordinandos praebent, dicentes

N., Episcope in Ecclesia Dei, pro clero et populo Dioecesis N., tibi N.N. praebemus ut ordinetur presbyter in Ecclesia sancta catholica Christi.

Deinde Episcopus dicit

Electus est secundum canones huius Ecclesiae? Et existimatis ut modus vitae eius aptus sit ad exercitationem huius ministerii?

Praebentes dicunt

Tibi confirmamus eum mandatis canonum satisfecisse, et idoneum esse ad hunc ordinem eum existimamus.

Episcopus ordinando dicit

Vis fidelis esse ad doctrinam, disciplinam, et cultum Christi hac in Ecclesia accepta? Et, secundum canones huius Ecclesiae, vis episcopo tuo et aliis ministris tibi et operi tuo praesidentibus oboedire?

Responsio

Volo, et paratus sum sic facere; et sollemniter confirmo me credere Sacras Scripturas Veteris et Novi Testamenti Verbum Dei esse, et omnia ad salutem necessaria continere; et solemniter iuro me doctrinae, disciplinae, et cultui obsequi Ecclesiae Episcopalis.

Deinde Ordinandus Declarationi antecedenti chirographum suum subscribit coram omnibus.

Omnes stent. Deinde Episcopus populo dicit
Carissimi in Christo, cognovistis momentum huius ministerii, et gravitatem curae vestrae in praebendo N.N. sacro sacerdotio ordinandum. Itaque si quis e vobis aliquid impedimentum vel maleficium cognovit propter quod non debeat pergere, nunc accedeat ut illud aperiatur.

Si nullum impedimentum offertur, Episcopus pergit

Est voluntas vestra ut N. ordinetur presbyter?

Populus cum his verbis vel similis respondit

Est.

Episcopus interrogat

Vultis eum sustinere in hoc ministerio?

Populus cum his verbis vel aliis

Volumus.

Deinde Episcopus populum vocat ad orandum cum his vel similibus verbis

In pace oremus ad Dominum.

Omnes genuflectunt, et Homo designatus Litaniam pro Ordinationibus dirigit, vel aliam litaniam legitimam. Ad finem litaniae, post Kyrie eleison, Episcopus stat et dicit Collectam Diei, vel Collectam sequentem, vel ambas, sic incipiens

            Dominus vobiscum.

Populus   Et cum spiritu tuo.

Oremus.

Deus, incommutabilis virtus et lumen aeternum, respice propitius ad totius Ecclesiae sacramentum, et opus salutis humanae perpetuae dispositionis effectu tranquillius operare; totusque mundus experiatur et videat deiecta erigi, inveterata renovari et per ipsum Christum redire omnia in integrum, a quo sumpsere principium; qui vivit et regnat in saecula saeculorum. Amen.

Liturgia Verbi
Tres lectiones recitentur. Laici Lectionem ex Testamento Veteri et Epistolam recitent. 
Lectiones fere ex tabula sequenti eliguntur, et extendantur ad libitum. Festo Maiori vel Dominica, Episcopus Lectiones ex Proprio Diei eligat.

Lectio ex Veteri Testamento
Is 6:1-8,  vel Num 11:16-17, 24-25

                                                                   (articulus ultimus omittitur)

Psalmus   43, Iudica me, Deus,  vel 132:8-19, Surge, Domine [Vulgata 42, vel 131:8-18]

Epistola   I Pet 5:1-4,*  vel Eph 4:7, 11-16,  vel Phil 4:4-9

* Hac in lectione pro verbo seniores, presbyteros lege.
Lector incipit

Lectio (de libro N. vel de epistola ad N.)

Caput et versus annuntientur.

Post quamque lectionem, Lector dicat
            Verbum Domini. 

Populus   Deo Gratias.

aut Lector dicat   Hic finitur Lectio (Epistola)

Silentium sequatur.

Psalmus, hymnus, vel antiphona sequatur quamque lectionem.

Deinde, omnibus stantibus, Diaconus vel Sacerdos recitat Evangelium, sic incipiens
             Lectio Sancti Evangelii Domini nostri Iesu Christi

             secundum (Mattheum  vel Marcum  vel Lucam  vel Iohannem).

Populus   Gloria tibi, Domine.

             Matt 9:35-38,   vel Io 10:11-18,   vel Io 6:35-38

Evangelio finito, Lector dicit
            Evangelium Domini.

Populus   Laus tibi, Christe.

Sermo
Deinde Congregatio dicit vel canit Symbolum Nicaenum

Credo in unum Deum,

   Patrem Omnipotentem,

   factorem caeli et terrae,

   visibilium omnium et invisibilium;

Et in unum Dominum Iesum Christum,

   Filium Dei unigenitum,

   et ex Patre natum ante omnia saecula,

   Deum de Deo, Lumen de Lumine,

   Deum verum de Deo vero,

   genitum non factum,

   consubstantialem Patri,

   per quem omnia facta sunt;

qui propter nos homines et propter nostram salutem

   descendit de caelis,

et incarnatus est de Spiritu Sancto ex Maria Virgine,

   et homo factus est;

crucifixus etiam pro nobis sub Pontio Pilato;

   passus et sepultus est;

   et resurrexit tertia die secundum Scripturas,

   et ascendit in caelum,

      sedat ad dexteram Patris;

   et iterum venturus est cum gloria, iudicare vivos et mortuos,

      cuius regni non erit finis;

Et in Spiritum Sanctum, Dominum et Vivificantem,

   qui ex Patre Filioque procedit;

   qui cum Patre et Filio simul adoratur

      et conglorificatur;

   qui locutus est per Prophetas;

   Et unam sanctam Catholicam et Apostolicam Ecclesiam;

   Confiteor unum Baptisma in remissionem peccatorum;

   Et exspecto resurrectionem mortuorum,

      et vitam venturi saeculi. Amen.

Examinatio

Omnes considunt praeter ordinandum qui versus ad episcopum stat. 

Episcopus ordinandum alloquitur, dicens

Frater mi, Ecclesia familia Dei est, corpus Christi, et templum Spiritus Sancti. Omnes baptizati vocantur ad Christum declarandum Salvatorem et Dominum, et participes esse renovationis mundi eius. Nunc te vocaris ad laborandum sicut pastor, sacerdos, et doctor, una cum episcopo tuo et compresbyteris, et particeps esse conciliorum Ecclesiae.

Ut presbyter, opus tibi erit pronuntiare verbo et opere Evangelium Iesu Christi, et secundum praecepta eius vitam tuam formare. Te oportet diligere plebem apud quam laboras, et ei servire, aeque curare iuvenes senesque, potentes debilesque, divites pauperesque. Te oportet praedicare, annuntiare peccatoribus paenitentibus veniam Dei, pronuntiare benedictionem Dei, particeps esse administrationis Sancti Baptismatis et celebrationis mysteriorum Corporis et Sanguinis Christi, et fungi aliis ministrationibus tibi commissis.

In omnibus operibus tuis, debes plebem Christi nutrire ex divitiis gratiae eius, et eam confirmare ad glorificandum Deum in hac vita et in vita venturi saeculi.

Frater mi, persuasum est tibi ut tu ad hoc sacerdotium vere a Deo voceris?

Responsio   Ita mihi persuasum est.

Episcopus   Committis te ipsum, nunc coram Ecclesia, huic fiduciae et curae?

Responsio   Me ipsum committo.

Episcopus   Vis observare et sequi directionem pastoralem et ductum episcopi tui?

Responsio   Volo.

Episcopus   Vis instare lectioni et studio sacrarum Scripturarum, et talibus studiis

               quae te factura sint firmiorem et potentiorem ministrum Christi?

Responsio   Volo.

Episcopus   Vis contendere ad sic ministrandum Verbum Dei et sacramenta Novi

                Testamenti, ut caritas reconcilians Christi cognoscatur et accipiatur?

Responsio   Volo.

Episcopus   Vis te ipsum committere sicut pastor fidelis ad omnes quibus servire

               vocaris, laborans una cum eis et cum ministris tecum consociatis ad

               aedificandum familiam Dei?

Responsio   Volo.

Episcopus   Vis operam dare ut vitam tuam [et illam familiae tuae,  vel communitatis

                tuae] secundum Christi doctrinam conformes, ita ut exemplar salutare plebi

                tuae sis?

Responsio   Volo.

Episcopus   Vis perserverare in oratione, et palam et clam, petens gratiam Dei, et pro te

               ipso et pro aliis, omnia opera tua Deo offerens, per intercessionem Iesu

               Christi, in sanctificatione Spiritus Sancti?

Responsio   Volo.

Episcopus   Dominus, de cuius munere venit, ut haec omnia facere velis, gratiam et

                virtutem etiam ad ea exsequenda tibi concedat.

Responsio   Amen.

Consecratio Presbyteri

Omnibus usque stantibus, ordinandus genuflectit coram Episcopo; presbyteri stant ad sinistram dexteramque Episcopi.

Hymnus, Veni Creator Spiritus, vel hymnus, Veni Sancte Spiritus, canitur.

Tempus orationi secretae sequitur, stante usque populo.

Deinde Episcopus hanc Orationem Consecrationis dicit

Deus Pater omnium, te laudamus propter caritatem tuam immensam in nos vocando plebem sanctam esse in regno Filii tui Domini nostri Iesu Christi, qui est imago gloriae tuae aeternae ac invisibilis, primogenitus in multis fratribus, et caput Ecclesiae. Tibi gratias agimus quod per mortem suam mortem vincit, et, in caelum ascendens, dona sua super plebem tuam abundanter effudit, faciens quosdam apostolos, quosdam autem prophetas, alios vero evangelistas, alios autem pastores et doctores, ad consummationem sanctorum in opus ministerii in aedificationem corporis sui.

Hic Episcopus manus imponit in caput ordinandi, Presbyteri praesentes quoque manus imponunt. Episcopus simul orat

Itaque Pater, per Iesum Christum Filium tuum, da N. Spiritum Sanctum tuum; eum gratia potestateque imple, et fac eum presbyterum in Ecclesia tua.

Deinde Episcopus pergit

Te, Domine, extollat in medio plebis tuae; sacrificia spiritualia tibi placentia offerat; evangelium salutis fortiter pronuntiet; et sacramenta Novi Testamenti recte administret. Fac eum pastorem fidelem, doctorem patientem, et consiliarium sapientem. Concede ei in omnibus sine reprehensione ministrare, ut plebs tua confirmetur et Nomen tuum glorificetur per totum mundum. Quae omnia a te petimus per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum.

Populus clara voce respondet, dicens   Amen.

Presbyter novus secundum ordinem presbyterorum vestitur.
Episcopus Bibliam donat ei nuper ordinato, dicens

Accipe hanc Bibliam sicut signum potestatis tibi datae praedicandi Verbum Dei et administrandi sancta Sacramenta. Non obliviscere fiduciae tibi commissae ut presbytero Ecclesiae Dei.

Episcopus salutat novissime ordinatum.

Pax

Deinde Presbyter novus dicit

             Pax Domini sit semper vobiscum.

Populus   Et cum spiritu tuo.

Presbyteri novissime ordinatum salutant; qui deinde cognatos et alios salutat, sicut convenit. Clerus et Populus inter se salutant.

Ad Celebrationem Eucharistiae

Liturgia pergitur cum Offertorio. Diaconi Mensam parant.

Ad Mensam Domini cum Episcopo et aliis presbyteris stans Presbyter nuper ordinatus Sanctam Eucharistiam concelebrat et Fractionis Panis particeps est.
Post Communionem

Pro oratione consueta post communionem, sequens dicitur

Omnipotens Pater, tibi gratias agimus quod nos pascere dignatus es cibo sancto Corporis et Sanguinis Filii tui, quodque per illum in communione Spiritus Sancti nos coniunxisti. Tibi gratias agimus quod, in nobis, servos fideles producis ad ministerium Verbi tui et Sacramentorum. Te rogamus ut N. sit nobis exemplar validum in verbo et opere, in caritate et patientia, et in sanctitate vitae. Concede nobis ut cum eo nunc tibi serviamus, et semper in gloria tua gaudeamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Episcopus presbyterum novum rogat ut populum benedicat.

Presbyter novus dicit
Benedictio omnipotentis Dei, Patris, et Filii, et Spiritus Sancti, sit super vos, et maneat semper vobiscum. Amen.

Diaconus, vel Sacerdos in absentia diaconi, populum dimittit

            Procedamus in mundum, gaudentes in virtute Spiritus.

Populus   Deo gratias.

A Die Paschae usque ad Dominicam Pentecostes “Alleluia, alleluia” coniungatur ad dismissionem et responsionem.

De Officio

Ubi episcopus Sacras Ordines confert, necesse est ut saltem duo presbyteros adsint.

Ab initio liturgiae usque ad Offertorium, episcopus ad faldistorium positum versus plebem prope exspectantem praesidet, ita ut omnes videre audireque quod facitur possint.

Ordinandus superpelliceo vel alba indutus est, sine liripipio, neque aliis ornamentis de gradibus vel ordinibus ecclesiasticis vel academicis.

Ubi ordinandus praebetur, omnia nomina eius (signo N.N. designata) recitantur. Postea decet  praenomine, secundum quod appellari velit, illum appellare.

Ad Offertorium, decet ut familia vel amici eius nuper ordinati panem et vinum ad Altare ferant.

Post Sacram Communionem accipiendum, diaconus novus in distributione Sacramenti adiuvat, vel Panem vel Vinum vel ambo ministrans.

Familia eius nuper ordinati Communionem ante alios congregatos accipiat. Semper oportet ut occasio communicandi plebi donetur.

Praecepta adiuncta in pagina 552 [Libri Precum Publicarum] dantur.
Ordinatio Diaconi

Hymnus, psalmus, vel antiphona canatur.

Populo stante, Episcopus dicit
               Benedictus Deus: Pater, et Filius, et Spiritus Sanctus.

Populus      Et benedictum regnum eius, nunc et semper et in saecula saeculorum.

               Amen.

Pro verbis supra, a Pascha usque ad Dominicam Pentecostes
Episcopus   Alleluia. Christus surrexit.

Populus      Surrexit Dominus vere. Alleluia.

In Quadragesima, et aliis occasionibus paenitentialibus
Episcopus   Benedictus Dominus qui dimittit omnia peccata nostra.

Populus     In saeculum misericordia eius.

Deinde Episcopus dicit
Omnipotens Deus, cui omne cor patet, et  omnis voluntas loquitur, et quem nullum latet secretum: Purifica per infusionem Sancti Spiritus cogitationes cordis nostri, ut te perfecte diligere, et sanctum Nomen tuum digne laudare mereamur; per Christum Dominum nostrum. Amen.
Praesentatio

Episcopus et populus considunt. Presbyter et Laicus, et alii ad placitum designati, coram Episcopo stantes, ordinandos praebent, dicentes

N., Episcope in Ecclesia Dei, pro clero et populo Dioecesis N., tibi N.N. praebemus ut ordinetur diaconus in Ecclesia sancta catholica Christi.

Deinde Episcopus dicit

Electus est secundum canones huius Ecclesiae? Et existimatis ut modus vitae eius aptus sit ad exercitationem huius ministerii?

Praebentes dicunt

Tibi confirmamus eum mandatis canonum satisfecisse, et idoneum esse ad hunc ordinem eum existimamus.

Episcopus ordinando dicit

Vis fidelis esse ad doctrinam, disciplinam, et cultum Christi hac in Ecclesia accepta? Et, secundum canones huius Ecclesiae, vis episcopo tuo et aliis ministris tibi et operi tuo praesidentibus oboedire?

Responsio

Volo, et paratus sum sic facere; et sollemniter confirmo me credere Sacras Scripturas Veteris et Novi Testamenti Verbum Dei esse, et omnia necessaria ad salutem continere; et solemniter iuro me doctrinae, disciplinae, et cultui obsequi Ecclesiae Episcopalis..

Deinde Ordinandus Declarationi antecedenti chirographum suum subscribit coram omnibus.

Omnes stent. Deinde Episcopus populo dicit
Carissimi in Christo, cognovistis momentum huius minsterii, et gravitatem curae vestrae in praebendo N.N. sacro ordini diaconorum ordinandum. Itaque si quis e vobis aliquid impedimentum vel maleficium cognovit propter quod non debeat pergere, nunc accedeat ut illud aperiatur.

Si nullum impedimentum offertur, Episcopus pergit

Est voluntas vestra ut N. ordinetur diaconus?

Populus cum his verbis vel similis respondit

Est.

Episcopus interrogat

Vultis eum sustinere in hoc ministerio?

Populus cum his verbis vel aliis

Volumus.

Deinde Episcopus populum vocat ad orandum cum his vel similibus verbis

In pace oremus ad Dominum.

Omnes genuflectunt, et Homo designatus Litaniam pro Ordinationibus dirigit, vel aliam litaniam legitimam. Ad finem litaniae, post Kyrie eleison, Episcopus stat et dicit Collectam Diei, vel Collectam sequentem, vel ambas, sic incipiens

            Dominus vobiscum.

Populus   Et cum spiritu tuo.

Oremus.

Deus, incommutabilis virtus et lumen aeternum, respice propitius ad totius Ecclesiae sacramentum, et opus salutis humanae perpetuae dispositionis effectu tranquillius operare; totusque mundus experiatur et videat deiecta erigi, inveterata renovari et per ipsum Christum redire omnia in integrum, a quo sumpsere principium; qui vivit et regnat in saecula saeculorum. Amen.

Liturgia Verbi
Tres lectiones recitentur. Laici Lectionem ex Testamento Veteri et Epistolam recitent. 
Lectiones fere ex tabula sequenti eliguntur, et extendantur ad libitum. Festo Maiori vel Dominica, Episcopus Lectiones ex Proprio Diei eligat.

Lectio ex Veteri Testamento
Ier 1:4-9,  vel Ecclus 39:1-8

Psalmus   84, Quam dilecta,  vel 119:33-40, Legem pone [Vulgata 83, vel 118:33-40]

Epistola   2 Cor 4:1-6,  vel 1 Tim 3;8-13,  vel Act 6:2-7

Lector incipit

Lectio (de libro N. vel de epistola ad N.)

Caput et versus annuntientur.

Post quamque lectionem, Lector dicat
            Verbum Domini. 

Populus   Deo Gratias.

aut Lector dicat   Hic finitur Lectio (Epistola)

Silentium sequatur.

Psalmus, hymnus, vel antiphona sequatur quamque lectionem.

Deinde, omnibus stantibus, Diaconus vel Sacerdos recitat Evangelium, sic incipiens
             Lectio Sancti Evangelii Domini nostri Iesu Christi

             secundum (Mattheum  vel Marcum  vel Lucam  vel Iohannem).

Populus   Gloria tibi, Domine.

             Luc 12:35-38,   vel Luc 22:24-27

Evangelio finito, Lector dicit
             Evangelium Domini.

Populus   Laus tibi, Christe.

Sermo
Deinde Congregatio dicit vel canit Symbolum Nicaenum

Credo in unum Deum,

   Patrem Omnipotentem,

   factorem caeli et terrae,

   visibilium omnium et invisibilium;

Et in unum Dominum Iesum Christum,

   Filium Dei unigenitum,

   et ex Patre natum ante omnia saecula,

   Deum de Deo, Lumen de Lumine,

   Deum verum de Deo vero,

   genitum non factum,

   consubstantialem Patri,

   per quem omnia facta sunt;

qui propter nos homines et propter nostram salutem

   descendit de caelis,

et incarnatus est de Spiritu Sancto ex Maria Virgine,

   et homo factus est;

crucifixus etiam pro nobis sub Pontio Pilato;

   passus et sepultus est;

   et resurrexit tertia die secundum Scripturas,

   et ascendit in caelum,

      sedat ad dexteram Patris;

   et iterum venturus est cum gloria, iudicare vivos et mortuos,

      cuius regni non erit finis;

Et in Spiritum Sanctum, Dominum et Vivificantem,

   qui ex Patre Filioque procedit;

   qui cum Patre et Filio simul adoratur

      et conglorificatur;

   qui locutus est per Prophetas;

   Et unam sanctam Catholicam et Apostolicam Ecclesiam;

   Confiteor unum Baptisma in remissionem peccatorum;

   Et exspecto resurrectionem mortuorum,

      et vitam venturi saeculi. Amen.



et vitam venturi saeculi. Amen.

Examinatio

Omnes considunt praeter ordinandum qui versus ad episcopum stat. 

Episcopus ordinandum alloquitur, dicens

Frater mi, omnis Christianus vocatur ad Iesum Christum sequendum, Deo Patri serviens, per virtutem Spiritus Sancti. Nunc Deus te vocat ad ministerium speciale servitudinis sub episcopo tuo. In nomine Iesu Christi, tu debes servire omnibus praesertim pauperibus, inopibus, aegrotis, et desolatis.

Ut diaconus in Ecclesia, te oportet studere Sacris Scripturis, quaerere nutrimentum ex eis, et secundum eas vitam tuam conformare. Debes Christum et caritatem salutarem eius declarare, verbo tuo exemploque, illis apud quos habitas et laboras et quibuscum es particeps cultus. Debes Ecclesiae interpretari necessitates, sollicitudines, et spes mundi. Debes epicopum et presbyteros adiuvare in cultu publico et in administratione Verbi Dei et Sacramentorum, et peragere alias curas tibi interdum commissas. Omnibus temporibus, oportet vitam tuam doctrinamque manifestare plebi Christi ut in serviendo inopibus Christo ipsi serviant.

Frater mi, persuasum est tibi ut tu ad vitam opusque diaconi vere a Deo Ecclesiaque voceris?

Responsio   Ita mihi persuasum est.

Episcopus   Committis te ipsum, nunc coram Ecclesia, huic fiduciae et curae?

Responsio    Me ipsum committo.

Episcopus   Vis directione pastorali et ductu episcopi tui duci?

Responsio   Volo.

Episcopus   Vis instare orationi, et lectioni et studio Sacrarum Scripturarum?

Responsio   Volo.

Episcopus   Vis quaerere Christum in omnibus aliis, paratus adiuvare egentes et 

eis servire?

Responsio   Volo.

Episcopus   Vis operam dare ut vitam tuam [et illam familiae tuae,  vel communitatis

                tuae] secundum Christi doctrinam conformes, ita ut exemplar salutare 

                plebi omni sis?

Responsio   Volo.

Episcopus   Vis in omnibus quaerere gloriam non tuam sed Domini Christi?

Responsio   Volo.

Episcopus   Dominus gratia sua te in ministerio quod tibi imponit sustineat.

Responsio   Amen.

Consecratio Diaconi

Omnibus usque stantibus, ordinandus genuflectit coram Episcopo.

Hymnus, Veni Creator Spiritus, vel hymnus, Veni Sancte Spiritus, canitur.

Tempus orationis tacitae sequitur, stante usque populo.

Deinde Episcopus hanc Orationem Consecrationis dicit

Deus, misericordissime Pater, te laudamus quod Filium tuum Iesum Christum misisti, qui formam servi ad semet ipsum accepit, et humiliavit semet ipsum, factus oboediens usque ad mortem crucis. Te laudamus quod illum exaltasti et fecisti Dominum omnium; et quod per eum cognovimus ut quicunque vult magnus esse debet servus esse omnium. Te laudamus propter ministeria multa in Ecclesia tua, et propter vocandum hunc famulum tuum ad ordinem diaconorum.

Hic Episcopus manus imponit in caput ordinandi, orans

Itaque Pater, per Iesum Christum Filium tuum, da N. Spiritum Sanctum tuum; eum gratia potestateque imple, et fac eum diaconum in Ecclesia tua.

Deinde Episcopus pergit

Fac eum, Domine, modestum humilemque, potentem constantemque, ad observandum disciplinam Christi. Vita eius et doctrina praecepta tua sic manifestent, ut per eum multi ad te cognoscendum et diligendum adveniant. Tam Filius tuus non venit ministrari, sed ministrare, quam hic diaconus ministerii Christi sit particeps, et adveniat ad gloriam perpetuam illi, qui tecum vivit et regnat, in unitate Spiritus Sancti, Deus, per omnia saecula saeculorum.

Populus clara voce respondet, dicens   Amen.

Diaconus novus secundum ordinem diaconorum vestitur.
Episcopus Bibliam donat ei nuper ordinato, dicens

Accipe hanc Bibliam sicut signum potestatis tibi datae praedicandi Verbum Dei et adiuvandi in ministratione sanctorum Sacramentorum.

Pax

Deinde Episcopus congregationi dicit

            Pax Domini sit semper vobiscum.

Populus   Et cum spiritu tuo.

Hic Episcopus et Clerus praesens novissime ordinatum salutant

Diaconus novus cognatos et alios salutat, sicut convenit.
Clerus et Populus inter se salutant.

Ad Celebrationem Eucharistiae

Liturgia pergitur cum Offertorio.
Diaconus nuper ordinatus panem parat, vini satis (et paulum aquae) in calicem infundit, et vasa in Mensam Domini imponit.

Episcopus ad Mensam accedit et inde Magnam Gratiarum Actionem incipit.

Post Communionem

Pro oratione consueta post communionem, sequens dicitur

Omnipotens Pater, tibi gratias agimus quod nos pascere dignatus es cibo sancto Corporis et Sanguinis Filii tui, quodque per illum in communione Spiritus Sancti nos coniunxisti. Tibi gratias agimus quod, in nobis, servos fideles producis ad ministerium Verbi tui et Sacramentorum. Te rogamus ut N. sit nobis exemplar validum in verbo et opere, in caritate et patientia, et in sanctitate vitae. Concede nobis ut cum eo nunc tibi serviamus, et semper in gloria tua gaudeamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Episcopus populum benedicit; deinde Diaconus novus eum dimittit, exhortans

             Procedamus in mundum,

             gaudentes in virtute Spiritus.

Populus   Deo gratias.

A Die Paschae usque ad Dominicam Pentecostes “Alleluia, alleluia” coniungatur ad dismissionem et responsionem.

Litania pro Ordinationibus

Ad usum in Ordinationibus sicut directum. Diebus Quattuor Temporum vel aliis occasionibus, si optetur, decet hanc Litaniam recitari pro Orationibus Populi in Eucharistia vel Officio Divino, vel separatim adhiberi.

Deus Pater,

Miserere nobis.

Deus Fili,

Miserere nobis.

Deus Sancte Spiritus,

Miserere nobis.

Sancte Trinitas, unus Deus,

Miserere nobis.

Te, Domine Christe, deprecamur.

Domine, suscipe deprecationem nostram.

Pro Ecclesia sancta Dei, ut veritate caritateque impleatur, et sine crimine in Die Adventus tui inveniatur, 

te, Domine, deprecamur.

Domine, suscipe deprecationem nostram.
Pro omnibus Ecclesiae tuae membris, in vocatione eorum ministerioque, ut tibi in vita iusta piaque serviant,

te, Domine, deprecamur.

Domine, suscipe deprecationem nostram.

Pro N. Episcopo Praesidenti nostro, et pro omnibus episcopis, presbyteris, et diaconis, ut caritate tua impleantur, pro veritate esuriant, et iustitiam sitiant, 

te, Domine, deprecamur.

Domine, suscipe deprecationem nostram.

Pro N., episcopo (presbytero, diacono) in Ecclesia tua electo,

te, Domine, deprecamur.

Domine, suscipe deprecationem nostram.

Ut curas huius ministerii fideliter perficiat, Ecclesiam tuam aedificet, et Nomen tuum glorificet,

te, Domine, deprecamur.

Domine, suscipe deprecationem nostram.

Pro familia eius [membris domus eius vel communitatis eius], ut cum omnibus virtutibus Christianis ornentur,

te, Domine, deprecamur.

Domine, suscipe deprecationem nostram.
Pro omnibus Deum timentibus, et in te, Domine Christe, credentibus, ut discidia nostra desistant, et omnes unum sint sicut te et Pater unum estis, 

te, Domine, deprecamur.

Domine, suscipe deprecationem nostram.

Pro missione Ecclesiae, ut fideliter testificans Evangelium praedicet ad fines terrarum, 

te, Domine, deprecamur.

Domine, suscipe deprecationem nostram.

Pro nondum credentibus, et pro eis qui fidem perdiderunt, ut lucem Evangelii accipiant, te, Domine, deprecamur.

Domine, suscipe deprecationem nostram.

Pro pace mundi, ut spiritus diligens et patiens in nationibus et gentibus crescat, 

te, Domine, deprecamur.

Domine, suscipe deprecationem nostram.

Pro magistratibus [praesertim __________ ], ut iustitiae serviant, et dignitatem libertatemque omnis hominis foveant, 

te, Domine, deprecamur.

Domine, suscipe deprecationem nostram.

Pro benedictione super omnem laborem humanum, et pro usu recto copiarum creationis, ut mundus ab paupertate, fame, et calamitatibus liberetur, 

te, Domine, deprecamur.

Domine, suscipe deprecationem nostram.

Pro pauperibus, oppressis, infirmis, et omnibus patientibus; pro fugis, in carcere detentis, et omnibus in periculo; ut alleventur et protegantur, 

te, Domine, deprecamur.

Domine, suscipe deprecationem nostram.

Pro nobis; pro remissione peccatorum nostrorum, et pro gratia Sancti Spiritus ad emendandas vitas nostras, te, Domine, deprecamur.

Domine, suscipe deprecationem nostram.

Pro omnibus in communione Ecclesiae tuae defunctis, et omnibus quorum fidem tu solus cognovisti, ut, cum omnibus sanctis, in illo loco requiescant, ubi luctus ultra non est neque dolor, sed vita sempiterna, 

te, Domine, deprecamur.

Domine, suscipe deprecationem nostram.

In communione gaudentes [semper beatae Mariae Virginis, (beati vel beatae N.) et] omnium sanctorum, nosmetipsos et totam vitam nostram Christo Deo nostro commendemus.

Tibi, Domine Deus noster.

Kyrie eleison.

Christe eleison.

Kyrie eleison.

In ordinationibus, Episcopus, qui praesidet, stans dicit

                 Dominus vobiscum.

Populus        Et cum spiritu tuo.

Episcopus   Oremus.

Episcopus dicit Collectam designatam.

Cum haec Litania recitetur aliis occasionibus, Officans cum Collecta apta concludit.

Praecepta Adiuncta
Ad omnes Ordinationes

Licet celebrare Sanctam Eucharistiam iuxta Ritum Primum vel Ritum Secundum. In casu alterutro, rubricae liturgiae ordinationis stant. Epitome Legis, Gloria in excelsis, Orationes Populi post Symbolum, Confessio Generalis, et oratio consueta post communionem non adhibentur.

Ad Praesentationem Ordinandi, Declaratio “Confirmo me credere Sacras Scripturas ...” praebenda est ut documentum separatum subscribendum, secundum Articulum VIII Legum huius Ecclesiae et rubricas cuiusque ritus ordinationis. (Si plures sunt ordinandi, cuique exemplar separatum pro chirographo praebetur.)

Hymnus ad Spiritum Sanctum ante Orationem Consecrationis alternis canitur inter episcopum et congregationem, vel in alio modo opportuno.

Si vestimenta vel alia insignia officii dedicanda sunt, tempore opportuno ante liturgiam benedictio agitur. Formula sequens adhibeatur

  V.   Adiutorium nostrum in nomine Domini.

  R.   Qui fecit coelum et terram.

  V.   Dominus vobiscum.

  R.   Et cum spiritu tuo.

  Oremus.

  Deus semper vivens, cuius potestas infinita est, cum laude et gratiarum actione coram te 

  haec signa ponimus ministerii dignitatisque servi tui. Concede ut N., ductui in Ecclesia tua 

  vocatus, haec signa ferens, tibi serviat et plenitudinis Spiritus tui vivificientis sit particeps; per 

  Pontificem magnum, pastorem bonum nostri omnium, Iesum Christum Dominum 

  nostrum. Amen.

Ad Ordinationem Episcopi

Post Orationem Consecrationis, dum Episcopus novus secundum ordinem episcoporum vestitur, melos canatur.

Post traditionem Bibliae, et post formulam “Accipe Sacras Scripturas ...” annulum, baculum, mitramque, vel alia insignia officii apta tradantur.

In Prece Eucharistica, decet quosdam episcopos consecrantes, et presbyteros legatos dioecesis, cum episcopo novo ad Altare ut conministros Sacramenti stare.

Episcopus nuper ordinatus, ab aliis ministris adiuvatus, Sacram Communionem populo ministrat. Si necesse est, ministratio ad locos diversos in ecclesia commode separatos agatur.

Post benedictionem pontificalem dimissionemque, hymnus laudis canatur.

Non licet episcopis praesentibus abire antequam Litteras Consecrationis subscripserunt.

Ad Ordinationem Presbyteri

Optionem opportunam presbyteris praesentibus donare oportet ut participes manuum imponendorum sint.

Stola circum cervicem gesta, vel aliud insignium officii presbyteri, in presbyterum novum ponitur postquam tota Oratio Consecrationis dicitur, et statim ante traditionem Bibliae. Deinde alia instrumenta vel signa officii tradantur.

Si plures simul ordinantur, oportet quemque praebentes proprios habere. Ordinandi una praebeantur, vel in ordine, sicut episcopus dirigat. Tunc, ubi necesse est, dicta in modo singulare ordinandum attingentia ad modum pluralem vertantur. Ordinandi simul interrogantur.

In Oratione Consecrationis, episcopus et presbyteri manus imponunt in caput cuiusque ordinandi. In manuum impositione episcopus solus super quemque ordinandum dicit “Pater, per Iesum Christum Filium tuum, da N. Spiritum Sanctum tuum; eum gratia potestateque imple, et fac eum presbyterum in Ecclesia tua.” Postquam manus in omnes ordinandos imposuerunt, episcopus pergit “Te, Domine, extollant in medio ...”

Biblia cuique presbytero novo traditur, et verba “Accipe hanc Bibliam” cuique dicuntur.

Omnes nuper ordinandi salutationis Pax Domini participes sunt, et episcopo et presbyteris aliis ad Altare pro Magna Gratiarum Actione se coniungunt. Simili modo, omnes presbyteri novi Panem consecratum frangunt et Sacram Communionem accipiunt.

Ad Ordinationem Diaconi

Stola super humero sinistro gesta, vel aliud insignium officii diaconi, in diaconum novum ponitur postquam tota Oratio Consecrationis dicitur, et statim ante traditionem Bibliae.

Si plures simul ordinantur, oportet quemque praebentes proprios habere. Ordinandi una praebeantur, vel in ordine, sicut episcopus dirigat. Tunc, ubi necesse est, dicta in modo singulare ordinandum attingentia ad modum pluralem vertantur. Ordinandi simul interrogantur.

In Oratione Consecrationis, episcopus manus imponit in caput cuiusque ordinandi, et super quemque dicit “Pater, per Iesum Christum Filium tuum, da N. Spiritum Sanctum tuum; eum gratia potestateque imple, et fac eum diaconum in Ecclesia tua.” Postquam manus in omnes ordinandos imposuit, episcopus pergit “Fac eos, Domine, modestos humilesque ...”

Biblia cuique diacono novo traditur, et verba “Accipe hanc Bibliam” cuique dicuntur.

Postquam salutationi Pax Domini interfuerunt, diaconi ad Altare pro Offertorio adeunt. Si diaconi plures sunt, quidam in Offertorio adiuvant et alii Sacram Communionem ministrant. Unus, ab episcopo designatus, dimittit.

Si placet, diaconi designentur ad Sacramentum ferendum et Sacram Communionem ministrandam communicantibus qui, propter aegrotationem vel aliam causam gravem, ad ordinationem adesse non possunt.

Si Elementa quae restant pro Communione absentium non requiruntur, decet diaconos vasa ab Altare auferre, Elementa restantia sumere, et vasa in aliquo loco commodo abluere.

Epistola ad Instituendum Ministrum

N.N., Presbyter Ecclesiae Dei, vocatus es laborare una cum Episcopo tuo et Compresbyteris ut pastor, sacerdos, et doctor, et particeps esse conciliorum Ecclesiae.

Nunc, secundum Canones, electus es Deo servire in Ecclesia [Sancti/Sanctae] __________ [in] __________.

Haec epistola signum est ut potestatem plenam auctoritatemque habeas ad exercendum hoc ministerium, privilegia eius curasque accipiens ut sacerdos huius Dioecesis, in communione Episcopi tui.

Nunc, cum te ipsum ad hoc opus commiseris, ne obliviscaris fiduciae eorum qui te elegerunt. Cura aeque iuvenes senesque, potentes debilesque, divites pauperesque. Per verba tua, et in vita tua, Evangelium annuntia. Plebem Christi dilige et ei servi. Eos nutri confirmaque ad Deum glorificandum in hac vita, et vita venturi saeculi.

Dominus de cuius munere venit ut haec omnia facere velis, gratiam et virtutem etiam ad ea exsequenda tibi concedat.

Datum sub manu et sigillo meo, in urbe __________, __________ die __________ mensis __________ anno salutis nostrae et __________ anno consecrationis meae.

 __________

Episcopus __________

De Officio

Hic ordo adhibetur cum sacerdos constituitur et inducitur rector parochiae. Et adhibeatur ad sede locandum decanos canonesque ecclesiarum cathedralium, vel ad inaugurationem aliorum ministeriorum, vel dioecesalium vel parochialium, e.g. vicariorum ecclesiarum missionalium et ministrorum adiuvantium. Officium mutatis mutandis tunc aptatur.

Minister principalis plerumque episcopus est; sed, si necesse est, legatus assignetur. Episcopus, si praesens, celebrans principalis est Eucharistiae. In absentia episcopi, sacerdos inducandus celebrans principalis est.

Alii sacerdotes merentes de eadem congregatione, si exstant, quoque cum celebrante principali ad Altare stant, et diaconi secundum ordinem suum adiuvant.

Laici congregationis Lectionem Veteris Testamenti et Epistolam recitant, et alia opera secundum rubricas faciunt. Diaconus vel sacerdos Evangelium recitat. Alii dioecesis clerici celebrationis participes sunt ad exhibendum collegialitatem ministerii cuius participes sunt.

Decet ut ministri aliarum Ecclesiarum invitati huic officio intersint.

Oportet ut minister novus, si diaconus, Evangelium recitet, ad Offertorium elementa paret, ad Altare celebrantem adiuvet, et congregationem dimittat.

Oportet ut laicus instituendus unam e Lectionibus recitet et temporibus aptis adiuvet.

Praecepta adiuncta in pagina 564 [Libri Precum Publicarum] dantur.

Celebratio Ministerii Novi

Hymnus, psalmus, vel antiphona canatur.

Institutio

Aediles coram episcopo cum ministro novo stantes haec verba dicunt, vel similes

N. episcope, hodie convenimus ad salutandum N.N., electum (vel electam) Rectorem ecclesiae N. (nominis ecclesiae). Existimamus vere idoneum (vel idoneam) esse, et religiose legitimeque electum (vel electam).

Episcopus Epistolam Institutionis recitet, vel finem novi ministerii exponat.

Deinde Episcopus dicit

Coram hac congregatione committis te ipsum ad hanc fiduciam curamque?

Minister novus
Me ipsum committo.

Deinde Episcopus congregationem alloquitur

Qui hanc novam inceptionem intuemini, vultis N. sustinere in hoc ministerio?

Populus

Volumus.

Episcopus stans dicit

Orationes nostras Deo offeramus pro cuncta plebe eius, pro hac congregatione, et pro N., Rectore eius.

Litania pro Ordinationibus, vel alia litania apta, ab designato dirigitur. Ad finem, Episcopus stans Collectam sequentem dicit, vel aliam, sic incipiens

               Dominus vobiscum.

Populus      Et cum spiritu tuo.

Episcopus   Oremus.

Aeterne Deus, confirma sustineque N., ut cum patientia ac sapientia plebem tuam diligat curetque; et concede ut tibi dona talentaque offerantes una sequantur Iesum Christum; qui tecum vivit et regnat in unitate Spiritus Sancti, Deus, per omnia saecula saeculorum. Amen.

Ad Liturgiam Verbi

Lectiones ex tabula sequenti eleguntur, vel secundum praecepta in pagina 565 [Libri Precum Publicarum].
Lectio ex Veteri Testamento
Ios 1:7-9,  vel Num 11:16-17, 24-25a

Psalmus   43, Iudica me, Deus,  vel 132:8-19, Surge, Domine,  vel 146, Laudate, anima mea,  

vel 133, Ecce, quam bonum, et 134, Ecce nunc, (apti praecipue ad vespertinam)

[Vulgata 42, vel 131:8-18, vel 132 et 133]

Epistola   Rom 11:1-18,  vel Eph 4:7, 11-16

Evangelium   Io 15:9-16,  vel Luc 10:1-2,  vel Io 14:11-15

Sermo

Post Sermonem, et aliquas responsiones, congregatio hymnum canit.

Inductio

Legati congregationis et cleri dioecesis coram episcopo cum ministro novo stant. Quaelibet praesentatio sequens extendatur, omittatur, vel accommodetur, secundum genus novi ministerii, et ordinem ministri. In absentia episcopi, legatus episcopi verba in inclusionibus supponit.

Legati congregationis Bibliam tradunt, dicentes

N., accipe hanc Bibliam, et in nobis (vel in hoc loco) sis Verbi praedicator.

Populus   Amen.

Episcopus vasum aquae tradit, dicens

N., accipe hanc aquam, et me (vel episcopum) baptizare adiuva, Domino nostro oboediens.

Alii stolam, vel aliud signum, tradunt, dicentes

N., accipe hanc stolam, et in nobis sis pastor ac sacerdos.

Populus   Amen.

Alii librum precum tradunt, vel aliud signum, dicentes

N., accipe hunc librum, et in nobis sis precator.

Populus   Amen.

Alii oleum tradunt, vel aliud signum, dicentes

N., hoc oleo utere, et in nobis sis sanator et reconciliator.

Populus   Amen.

Si minister novus est rector vel vicarius parochiae, Aedilis nunc claves ecclesiae tradit, dicens

N., accipe has claves, et portae huius loci omnibus aperiantur.

Populus   Amen.

Cleri dioecesis legati Constitutionem et Canones huius Ecclesiae tradunt, dicentes

N., oboedi his Canonibus, et nobiscum conciliorum huius dioecesis sis particeps.

Populus   Amen.

Alii Legati congregationis panem et vinum tradunt, dicentes

N., accipe hunc panem et vinum, et in nobis sis ad frangendum Panem et Calicem benedicendum.

Populus   Amen.

Deinde Episcopus dicit

N., haec omnia sint signa ministerii mei ac tui (vel episcopi ac tui) in hoc loco.

Deinde Minister novus, si sacerdos, in media Ecclesia genuflectat et dicat

Domine Deus meus, non sum dignus ut intres sub tectum meum; sed servum tuum vocasti ad standum in domo tuo, et ministrandum ad altare tuum. Tibi et ministerio tuo me ipsum corpore, mente, spirituque dedi. Imple memoriam meam cum historia operum potentium tuorum; illumina mentem meam luce Spiritus Sancti tui; et proposita cordis mei voluntatisque petant illa quae me facere vis. Fac me instrumentum salvationis tuae pro plebe tua curae meae commissa, et concede mihi ut Sacramenta sancta tua fideliter administrem, et tam vita quam doctrina mea verum vivumque verbum tuum annuntiem. Semper mihi adsis munera ministerii mei agenti. In orando, devotionem meam vivifica; in laudando, caritatem meam gratitudinemque amplifica; in praedicando, da mihi sagacitatem eloquentiamque; et concede ut, per claritatem splendoremque sancti Verbi tui, totus mundus in regnum beatum tuum ducatur. Quae omnia rogo propter Filium tuum, Salvatorem nostrum Iesum Christum. Amen.

Deinde Episcopus ministrum novum ad congregationem exhibet, dicens

Rectorem novum vestrum salutate.

Nunc, si decet, familia ministri novi exhibeatur.

Congregatio approbationem manifestat. Licet applaudere.

Episcopus ministrum novum salutat.

Deinde Minister novus populo dicit

Pax Domini sit semper vobiscum.

Populus   Et cum spiritu tuo.

Ad Eucharistiam

Liturgia cum Offertorio pergitur.

Episcopus vel, in absentia Episcopi, Sacerdos ministerium novum incipiens ad Mensam Domini ut celebrans principalis accedit, et cum aliis clericis coniunctus, cum Magna Gratiarum Actione Eucharistiae pergit.

Nisi in Festo Maiore, Praefatio Apostolorum et Ordinationum adhibeatur.

Post Communionem

Ad Inductionem presbyteri vel diaconi, pro postcommunione consueta, Episcopus populum dirigit in recitatione orationis sequentis, sed si minister novus laicus est, postcommunio consueta adhibeatur.

Omnipotens Pater, tibi gratias agimus quod nos pascere dignatus es cibo sancto Corporis et Sanguinis Filii tui, quodque per illum in communione Spiritus Sancti nos coniunxisti. Tibi gratias agimus quod, in nobis, servos fideles producis ad ministerium Verbi tui et Sacramentorum. Te rogamus ut N. sit nobis exemplar validum in verbo et opere, in caritate et patientia, et in sanctitate vitae. Concede nobis ut cum eo nunc tibi serviamus, et semper in gloria tua gaudeamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Sacerdos nuper inductus, ad rogationem Episcopi, benedictionem pronuntiet.

Diaconus, vel sacerdos si nullus diaconus adsit, congregationem dimittit.

Praecepta Adiuncta

Oportet ut Institutio, Liturgia Verbi, et Inductio ad aditum cancelli faciantur, vel alio in loco ubi episcopus et alii ministri ab populo clare videantur et audiantur.

Decet ut Epistola Institutionis adhibeatur ad inductionem parochi, decani ecclesiae cathedralis, et aliorum possessionem officii habentium.

Episcopus verba Epistolae Institutionis aptat pro tempore. Aliter, episcopus genus officii et auctoritatis conferendi explicet.

Novus minister ad episcopum ab aedilibus parochiae plerumque praebetur sed, si placet, plures vel alii hoc officium faciant.

Litania canitur vel dicitur populo stante vel genuflectente, sed episcopus ad salutationem et Collectam ad finem Litaniae semper stat. Pro hac collecta, Collecta Diei, vel Collecta temporis, vel alia oratio apta ad occasionem adhibeatur.

Ante Evangelium, una Lectio e Scripturis recitetur, vel duo. Quaelibet Lectio, etiam Evangelium, e Proprio Diei eligatur, vel e lectionibus in officio citatis. Aliae lectiones aptae ad occasionem supponantur. Lectiones aptae in officio ad Ordinationem Diaconi vel in Lectionaria pro Occasionibus Diversis inveniantur.

Sermo ab episcopo praedicetur, vel a ministro novo, vel alio; vel allocutio de opere congregationis et ministri novi habeatur. Legati congregationis vel communitatis, vel episcopus, vel alii praesentes sermoni vel allocutioni respondeant.

Oportet signa tradenda magna satis esse ut ab omnibus videantur, et in Inductione coram congregatione restare. Vestimenta et panis vinumque in Eucharistia sequenti adhibeantur.

Oratio sacerdotis in pagina 562 [Libri Precum Publicarum] apta est solum rectoribus, vicariis ecclesiarum missionalium, ministris in valetudinario, et aliis sacerdotibus similem curam canonicam habentibus.

Pro Magna Gratiarum Actione, quaelibet prex eucharistica licita adhibeatur.

De Officio

Hoc officium ad dedicationem consecrationemque ecclesiae ornamentorumque valet. Partes officii adhibeantur, vel si necesse est, aptentur, ad dedicationem partium aedificii vel ornamentorum quae additae, vel mutatae, vel renovatae sunt. Simili modo partes aptae huius ritus ad dedicationem sacelli vel oratorii intra aedificium alterum adhibeantur. Praecepta ad ritum aptandum occasionibus specialibus in pagina 576 [Libri Precum Publicarum] dantur.

Hoc officium ad dedicationem consecrationemque ecclesiae adhibeatur ad tempus quodlibet postquam aedificium usui constanti sicut locus cultus paratum est.

Officium non praecludit usum aedificii pro finibus scholasticis vel civilibus vel aliis operibus aptis.

Episcopus praesidet. Rector, vel minister qui praeest, ut notum particeps est. Oportet ut ministri proximi participes esse invitentur, et partibus aptis officii delegentur.

Decet ut omnes congregationis, iuvenes senesque, celebrationis participes sint singulatim vel communiter, et architectus, et aedificatores, et musici, et artifices, et patroni, et amici.

Pro ecclesia diu adhibita, vel sacello, ordo specialis in pagina 577 [Libri Precum Publicarum] datur.

Praecepta adiuncta in pagina 575 [Libri Precum Publicarum] dantur.

Dedicatio et

Consecratio Ecclesiae

Die designato, clerus et populus cum episcopo congregant in loco extra ecclesiam vel sacellum.

Omnibus paratis, Episcopus haec verba dicit, vel similia

Per saecula, Deus Omnipotens plebem suam movit ad aedificandum domus orationis et laudis, et ad seponendum locos ad ministerium sui Verbi Sancti et Sacramentorum. Cum gratitudine pro ecclesia (sacello) aedificata(o) [vel reaedificata(o) vel ornata(o)]  N. (nominis ecclesiae), nunc nos ipsos congregamus ut eam (id) dedicetur consecreturque in Nomine Dei.

Oremus.

Omnipotens Deus, tibi gratias agimus quod nobis fecisti in imagine tua, ut participes simus dirigendi mundum tuum. Accipe opus manuum nostrarum in hoc loco, quod nunc seposituri sumus ad cultum tuum, ad aedificationem vivorum, et commemorationem mortuorum, ad laudem et gloriam Nominis tui; per Iesum Christum Dominum nostrum. Amen.

Nuntii necesarii hic pronuntientur.

Cum processio accedat ad portam ecclesiae, decet ut cantus et musica offerantur.

Stans ad portam ecclesiae, Episcopus dicit

Porta aperiatur (vel  portae aperiantur.)

Porta aperitur. Episcopus baculo pastorali signat limen signo crucis, dicens

Pax huic domui, et omnibus introeuntibus eam:   In nomine Patris, et Filii, et Spiritus Sancti. Amen.

Processione ecclesiam intrante, Psalmus 122 Laetatus sum [Vulgata 121] vel alius psalmus aptus canitur. Etiam hymni et antiphonae canantur.

Congregatione stante, Episcopus incipit Orationem pro Consecratione Ecclesiae

               Adiutorium nostrum in nomine Domini.

Populus      Qui fecit caelum et terram.

Episcopus   Oremus.

Aeterne Pater, vigilans et curans, origo nostra et finem: Cunctum quod sumus et cuncta quae habemus sunt tibi. Nunc accipe nos, hunc locum dedicantes ad quem venimus ut laudemus Nomen tuum, petamus veniam tuam, cognoscamus potestatem salutarem tuam, audiamus Verbum tuum, et Corpore et Sanguine Filii tui nutriamur. Adesto semper ad ducendum et iudicandum, ad illuminandum et benedicendum plebem tuam.

Aedilis vel alius legatus congregationis sic pergit

Domine Iesu Christe, hunc locum fac templum praesentiae tuae et domum orationis. Semper nobis appropinqua ubi te quaerimus in hoc loco. Nos ad te trahe cum advenerimus, vel singulatim vel cum aliis, ut inveniamus solatium et sapientiam, sustineamur et roboremur, gaudeamus et gratias agamus. Hic, Domine Christe, tecum et invicem unum fiamus, ut vitae nostrae serventur et sanctificentur ad ministerium tuum.

Rector vel Minister praesidens sic pergit

Sancte Spiritus, aperi oculos nostros, aures nostras, et corda nostra, ut propiores tibi fiamus per gaudium et dolorem. Mane nobis in plenitudine potestatis tuae dum membra nova familiae tuae adduntur, dum in gratia augemur per annos, cum nuptiis coniungamur, cum ad te convertamur in aegrotatione vel necessitate speciali, et, postremo, cum in manus Patris committamur.

Episcopus sic concludit

               Nunc, Pater, Fili, et Spiritus Sancte,

               hunc locum sanctifica;

Populus      Cuncta enim quae in caelo sunt et in terra tua sunt. 

Episcopus   Tuum, Domine, est regnum;

Populus      Et tu es super omnes principes. Amen.

Episcopus ad Fontem adit, et manum imponit, dicens

Pater, tibi gratias agimus quod per aquas Baptismatis peccato morimur et in Christo renovamur. Concede per Spiritum tuum ut hic baptizandi libertate et splendore filiorum Dei perfruuntur.

V.   Unus Dominus, una Fides, unum Baptisma est;

R.   Unus Deus et Pater omnium.

Hunc Fontem dedicamus in nomine Patris, et Filii, et Spiritus Sancti. Amen.

Si baptizandi sunt, aqua in Fontem deinde infunditur et officium pergitur secundum praecepta in pagina 575 [Libri Precum Publicarum].

Si nullum Baptisma facitur [aqua in Fontem infundatur, et] Episcopus dicit
               Dominus vobiscum.

Populus      Et cum spiritu tuo.

Episcopus   Gratias agamus Domino Deo nostro.

Populus      Dignum et iustum est.

Versus Fontem, Episcopus dicit

Gratias agimus tibi, omnipotens Deus, pro dono aquae; super quam Spiritus Sanctus inter ipsa mundi primordia ferebatur; per quam filios Israel sicco vestigio transire fecisti, a servitute in Aegypto ad terram promissam eductos; in qua Iesus Filius tuus, a Ioanne baptizatus, Sancto Spiritu est inunctus Christus, ut, per mortem suam et resurrectionem, e captivitate peccati in vitam aeternam nos induceret.

Gratias agimus tibi, Pater, pro aqua baptismatis; in qua cum Christo consepulti sumus in mortem; per quam participes sumus resurrectionis eius; per quam Spiritu Sancto renascimur.

Et ideo, in laeta oboedientia Filio tuo, in consociationem eius illos qui ad eum adveniunt in fide inducimus, eosdem baptizantes in nomine Patris, et Filii, et Spiritus Sancti. 

Concede, virtute Spiritus Sancti tui, ut illi, hic a peccato abluti et renati, semper maneant in vita resurrectionis Iesu Christi Salvatoris nostri;

Cui cum Spiritu Sancto, et tibi, sit omnis honor et gloria per omnia saecula saeculorum. Amen.
Episcopus ad Ambonem adit et manum imponit, dicens

Pater, cuius aeternum Verbum nos alloquitur per verba Sacrarum Scripturarum; cuius de actibus potentibus et propositis per historiam hic legimus, et de illis quos elegisti sicut actores voluntatis tuae; cuius proposita per revelationem Filii tui inspirati quaerimus in praesens tempus: Da nobis aures ad audiendum et corda ad oboediendum.

V.   Conplaceant eloquia oris nostri, et meditatio cordis nostri, 

R.   In conspectu tuo, Domine Deus noster.

Hunc Ambonem dedicamus in nomine Patris, et Filii, et Spiritus Sancti. Amen.

Episcopus ad Pulpitum adit et manum imponit, dicens

Pater, qui in omni saeculo locutus es per voces prophetarum, pastorum, et doctorum, munda vitas et labia eorum qui hic loquntur, ut verbum tuum solum pronuntiatur, et audiatur.

V.   Lucerna pedibus nostris verbum tuum,

R.   Et lumen semitis nostris.

Hoc Pulpitum dedicamus in nomine Patris, et Filii, et Spiritus Sancti. Amen.

Ad Liturgiam Verbi

Tres lectiones recitantur. Laici Lectionem ex Testamento Veteri et Epistolam recitent.  Diaconus (vel Sacerdos) recitat Evangelium. Lectiones fere ex tabula sequenti eleguntur; sed Festo Maiori, vel Dominica, vel Festo Patronali, Lectiones ex Proprio Diei eligantur.

Lectio ex Veteri Testamento
I Reg 8:22—23, 27b-30,  vel Sam 6:12-15, 17-19

Psalmus   84, Quam dilecta,  vel 48, Magnus Dominus [Vulgata 83, vel 47]

Epistola   Apoc 21:2-7,  vel I Cor 3:1-11, 16-17,  vel I Pet 2:1-9

Si est organum musicae dedicandum, post Epistolam Episcopus adit ad locum aptum et dicit

Pater, quem plebs tua veneremur multis vocibus et sonis, in temporibus laetitiae et doloris: Move nos ad exprimendum mirabilia, potestatem, et gloriam creationis tuae per musicam et cantica quae canimus.

V.   Laudate eum in sono tubae;

R.   Laudate eum in psalterio et cithara.

Hoc (vel hunc vel hanc) (nomen organi) dedicamus in nomine Patris, et Filii, et Spiritus Sancti. Amen.

Musica hic canitur, vel hymnus vel antiphona.

Omnes stant ad Evangelium, pro quo sequens recitetur

Matt 7:13-14, 24-25,  vel Matt 21:10-14

Sermo vel Homilia

Alia Officia Pastoralia sequantur.

Si Symbolum Apostolorum non antehac dictum est, Symbolum Nicaenum hic dicitur vel canitur.

Diaconus vel membrum congregationis Orationes Populi dirigit.

Post tempus silentii, Episcopus cum orationibus sequentibus concludit

Omnipotens Deus, omnia tempora sunt aetates tuae, et omnes occasiones misericordiam tuam invitant: Suscipe preces et deprecationes nostras in hoc loco oblatas, hodie et temporibus venturis; per Iesum Christum, Mediatorem nostrum et Advocatum. Amen.

Tibi, Deus, gratias agimus pro donis plebis tuae, et operibus multarum manuum, quae hunc locum ornaverunt et eum suppeditaverunt ad celebrationem mysteriorum sanctorum tuorum. Accipe benedicque omnia opera nostra, et concede nobis ut in his terrenis ordinem et formam caelestium conspiciamus; per Iesum Christum Dominum nostrum. Amen.

Deinde episcopus dicit

Oremus ad seponendum Altare.

Episcopus ad Mensam adit, et bracchia extendens, dicit

Te laudamus, omnipotens aeterne Deus, quia propter nos et propter salutem nostram, misisti Filium tuum Iesum Christum qui nasceretur in nobis, ut per illum filii tui et filiae fiamus.

Benedictum Nomen tuum, Domine Deus.

Te laudamus pro vita eius in terra, et morte in cruce, per quam sicut sacrificium perfectum sese obtulit.

Benedictum Nomen tuum, Domine Deus.

Te laudamus quia illum ex morte suscitasti, et exaltasti ut noster Sacerdos Summus esset.

Benedictum Nomen tuum, Domine Deus.

Te laudamus quia Spiritum Sanctum tuum misisti ad nos faciendum sanctos, et nos coniungendum in tua Ecclesia sancta.

Benedictum Nomen tuum, Domine Deus.

Episcopus super Mensam manum imponit, et pergit, dicens

Domine Deus, audi nos. Sanctifica hanc Mensam tibi dedicatam. Fiat nobis signum Altaris caelestis ubi sancti et angeli te laudant in saecula. Hic accipe perpetuam memoriam sacrificii Filii tui. Concede omnibus qui edunt et bibunt ad hanc Mensam sanctam ut carne eius et sanguine pascantur et reficiantur, peccata eorum dimittantur, invicem coniungantur, et ad ministerium tuum confirmentur.

Benedictum Nomen tuum, Pater, et Fili, et Spiritus Sancte; nunc et in saecula saeculorum. Amen.

Hic campanae resonentur, (vel tintinnabuli tractentur) et musica canatur. Membra congregationis Altare ornant, vasa super eum imponunt, et candelas accendunt.

Pax

Deinde Episcopus congregationi dicit

            Pax Domini sit semper vobiscum.

Populus   Et cum spiritu tuo.

Deinde episcopus et alii clerici et populus inter se salutant.

Ad Eucharistiam

Liturgia cum Offertorio pergitur.

Episcopus, vel presbyter designatus, celebrans principalis est.

Praefatio Dedicationis Ecclesiae adhibeatur.

Post orationem post communionem, Episcopus populum benedicit; deinde Diaconus vel Presbyter eum dimittit.

Praecepta Adiuncta

Ordo cunctus officii pro Dedicatione Consecrationeque Ecclesiae adhibeatur ad inaugurationem ecclesiae vel sacelli. Non requiritur ut praedium sine debito vel possessum sit.

Cum clerus et populus ante officium se congregant, decet convenire foris, vel in domo parochiali, vel loco cultus priore, vel loco cultus proximo, vel aedificio alio. Si opportunum est, processio aedificium dedicandum (aedificia dedicanda) circumambulet et deinde ad portam principalem it. Hymni vel psalmi in processione canantur. Decet organis portabilibus canere. Si organum magnum in ecclesia est, decet ut taceat donec dedicetur. Si caelum inclemens est, vel si alia ex causa necesse est, congregatio in ecclesia se congreget; sed episcopus, alii clerici, et aeditui per portam principalem in processione introibunt.

Cum ecclesia nova consecratur, decet ut vasa sacra et ornamenta in aedificium in processione ferantur. Talia, e.g. instrumentum possessionis et descriptio aedificii (aedificiorum), et claves, et instrumenta adhibita pro aedificatione ab hominibus aptis ferantur.

Crux in limine ab episcopo signata notetur in modo perpetuo (inciso vel picto vel inserto). Pro baculo pes crucis processionalis ad consignandum adhibeatur.

Ad dedicationem fontis parvuli vel alii laici ad aquam fundendam designantur. Si Sanctum Baptisma non ministratur, praeter orationem recitandum super fontem sicut datum, episcopus oleum Chrismatis sicut in officio Sancti Baptismatis consecret ad usum posterum in hac ecclesia.

Si Baptisma ministrandum est, ordo sequens adhibetur: Evangelium e lectionibus “Ad Baptisma,” in pagina 928 [Libri Precum Publicarum] recitatur; deinde officium Sancti Baptismatis peragitur a Praesentatione Candidatorum usque ad accipiendum nuper baptizatos.

Cum ornamenta in ecclesia dedicantur, a membris congregationis cum floribus, cereis, aulaeis, vel aliis ornationibus ornentur.

Versus electi e psalmis et hymnis, vel melos, adhibeantur dum ministri ab una parte ecclesiae ad aliam eunt.

Si una statio ad recitandum valet et pro ambone et pro pulpito, una sola ex orationibus cum versiculo et responsione adhibetur, et deinde verba dedicationis.

Ad dedicationem ambonis Biblia a donatore, vel lectore laico, vel alio apto, profertur et imponitur.

Si pro sermone allocutio est, decet ut aedilis vel alius laicus proposita congregationis ad Evangelium testificandum explicet. Episcopus respondeat, locum huius congregationis in vita Dioecesis notans.

Officium Pastorale aptum sequatur post sermonem vel allocutionem, scilicet Gratiarum Actio Pro Partu vel Adoptione Parvuli, vel Forma pro Dedicatione ad Ministerium Christianum, vel Benedictio Olei Infirmorum.

Quaelibet formula Orationum Populi consueta adhibeatur; vel alia formula ad occasionem componatur, iuxta indoles communitatis, cum commemoratione patronorum, donatorum, artificum et aliorum.

Ornationes Altaris decet ut donatores horum ornamentorum, vel alii laici, proferant et locent. Si tus adhibetur, decet nunc adhibere.

Pro Propria Praefatione suggesta, Praefatio pro tempore adhibeatur, vel Praefatio apta ad titulum ecclesiae.

Pro Dedicatione Ecclesiarum

et Sacellorum in Casibus Specialibus

Si locus cultus publici valebit etiam pro schola vel atrio parochiali, vel ad alium finem aptum, officium ad condiciones aptetur.

Si ecclesia pro cultu constanti adhibebitur ab aliis corporibus Christianis, decet ut legati eorum officii participes sint, et officium aptetur.

Partes aptae huius officii ab episcopo adhibeantur, vel a sacerdote cum permissione episcopi, ad dedicandum sacellum privatum vel oratorium.

Pro Dedicatione Ornamentorum

vel Partium Ecclesiae vel Sacelli

Partes appositae officii pro Dedicatione et Consecratione Ecclesiae ab episcopo vel sacerdote ad benedictionem mutationum, additamentorum, vel ornamentorum novorum in ecclesia vel sacello adhibeantur. Omni tali casu, oratio apta recitetur, vel aptetur ad occasionem; et orationes et Lectiones e Biblia pertinentes ad occasionem specialem elegantur. Si possit, decet ut usus locorum vel ornamentorum ex tempore incipiatur.

Oportet ut benedictio fontis novi vel baptisterii semper ab episcopo faciatur, et si possit decet ut ministratio Sancti Baptismatis sequatur.

Benedictio Altaris et reservata ad episcopum est, atque celebratio Sanctae Eucharistiae semper sequitur.

Pro Ecclesia Diu Adhibita vel Sacello

Si aedificia pro cultu publico diu adhibita sine consecratione sunt, ordo sequens occasionem congregationi praebeat qua munus ad missionem ministeriumque reaffirmet, et postquam congregatio ut parochia nota est, praecipue aptus est.

1.  Processio

2.  Consignatio liminis

3.  Litania Gratiarum Actionis pro Ecclesia in pagina 578 [Libri Precum Publicarum]

4.  Te Deum
5.  Liturgia Verbi, cum sermone vel allocutione

6.  Renovatio Promissionum Baptismalium

7.  Intercessiones, cum commemoratione patronorum

8.  Pax Domini
9.  Eucharistia, quae cum Offertorio incipitur.

Litania Gratiarum Actionis pro Ecclesia

Gratias agamus Deo quem hic in decore sancto adoramus.

Aeterne Deus, quem caeli caelorum non capiunt, minus templa manibus aedificata; clementer accipias gratiarum actiones nostras, et opera manuum nostrorum ad tuum honorem gloriamque oblata.

Pro Ecclesia catholica, cuius haec aedificia visibilia signa sunt,

Tibi gratias agimus, Domine.

Pro praesentia tua ubicumque sunt duo vel tres congregati in Nomine tuo,

Tibi gratias agimus, Domine.

Pro hoc loco ubi vacemus et videamus quoniam tu es Deus,

Tibi gratias agimus, Domine.

Quoniam filios tuos adoptione gratiaque nos fecisti, et pane vitae nos quotidie reficis,

Tibi gratias agimus, Domine.

Pro voluntatis tuae cognitione et pro gratia ad eam peragendum,

Tibi gratias agimus, Domine.

Pro vota et preces nostras, perficiendo prout tibi videtur eorum saluti maxime expedire,

Tibi gratias agimus, Domine.

Pro peccatorum nostrorum venia, quae in societatem fidelium nos reddit,

Tibi gratias agimus, Domine.

Pro benedicendo vota nostra et coronando nostros benignitate tua annos,

Tibi gratias agimus, Domine.

Pro fide atavorum, quorum constantia corroboramur,

Tibi gratias agimus, Domine.

Pro communione [N., patroni nostri vel patronae nostrae, et] omnium Sanctorum,

Tibi gratias agimus, Domine.

Post silentium breve, Celebrans cum Doxologia sequente concludit

                Tua est, Domine, magnificentia, et potentia, 

                et gloria, atque victoria, et tibi laus; 

Populus     Cuncta enim quae in caelo sunt et in terra tua sunt.

Celebrans   Tuum, Domine, regnum; 

Populus      Et tu es super omnes principes. Amen.

Et haec Litania adhibeatur festo die anniversario dedicationis vel consecrationis ecclesiae, vel aliis occasionibus aptis.

